
Dërgesat e migrantëve - Remitencat për në Kosovë, 

Janar-Qershor 2022-2026 

 

Sipas të dhënave të Banka Qendrore e Kosovës (BQK), trendi i përgjithshëm i dërgesave të 

migrantëve për në Kosovë vazhdon të mbajë një trend rritës gjatë periudhës pesëvjeçare 2022-

2026. Vetëm gjatë periudhës janar-qershor 2026 arrin në 692.0 milionë Euro, që paraqet një rritje 

prej 5.7% krahasuar me periudhën e njejtë të vitit 2025. 

 

Figura 1. Dërgesat e migrantëve gjatë periudhës Janar-Qershor 2022 - 2026, në milionë Euro dhe 

trend rritës në përqindje (v-m-v). 

 
Burimi: Banka Qendrore e Kosovës (BQK)  

 

Sipas të dhënave vjetore të publikuara nga Banka Qendrore e Kosovës (BQK), për periudhën 2008-

2025, dërgesat e migrantëve arrijnë shumën gjithsej 15,211.6 milion Euro. Gjermania mbetet 

burimi kryesor i dërgesave nga diaspora, duke kontribuar me 38.2% të totalit, që përkthehet në 

rreth 5,808.5 milionë euro, pas saj renditet Zvicra me 20.4% (3,105.0 milionë euro), Shtetet e 

Bashkuara të Amerikës me 6.4% (979.5 milionë euro), Italia me 5.5% (838.8 milionë euro), 

Austria me 4.7% (708.7 milionë euro), Franca me 3.7% (565.7 milionë euro), Suedia me 2.9% 

(445.9 milionë euro), Belgjika me 2.8% (427.8 milionë euro), Mbretëria e Bashkuar me 2.2% 

(341.1 milionë euro), Norvegjia me 2.1% (321.4 milionë euro) Kanada me 1.5% (224.8 milionë 

euro), Sllovenia me 1.4% (212.7 milionë euro), pasuar nga Finlanda me 0.9%, Holanda me 0.7%, 

Danimarka me 0.5%  dhe shtetet e Tjera jashtë top-10 përbëjnë rreth 6.1% (920.6 milionë euro). 

Figura 2. Dërgesat e migrantëve sipas vendeve, gjatë periudhës 2008-2025, në milionë Euro dhe 

struktuar në përqindje(%). 

 
Burimi: Banka Qendrore e Kosovës (BQK)  

 

Sipas të dhënave të fundit, mënyrat përmes të cilave dërgohen remitencat janë të larmishme, 

kryesisht përmes Agjencive për transfer të mjeteve rreth 58%, përmes Bankave komerciale rreth 

17% dhe forma Tjera1 alternative të transferimit të parave rreth 25%. 

Roli i dërgesave të migrantëve në Bruto Produktin Vendor (BPV) të Kosovës 

 

Dërgesat e migrantëve përbëjnë një pjesë të rëndësishme të të hyrave kombëtare dhe luajnë një rol 

kyç në zhvillimin ekonomik të Kosovës. Ato kontribuojnë në mirëqenien e familjeve përfituese, 

nxisin konsumin, kursimet dhe investimet, si dhe ndihmojnë në ruajtjen e stabilitetit 

makroekonomik. 

Dërgesat e migrantëve përbëjnë një ndër burimet më të rëndësishme të të ardhurave të jashtme për 

Kosovën dhe një komponent thelbësor të BPV-së, duke kontribuar ndjeshëm në ruajtjen e 

 
1 Në kategorinë “forma tjera alternative të transferimit të parave.”, përfshihen mënyra të ndryshme joformale për arsye praktike, 

më të zakonshme janë: (i) Dërgesat në dorë, Migrantët ose të afërmit e tyre i sjellin paratë fizikisht gjatë vizitave në Kosovë, 

veçanërisht gjatë pushimeve verore ose festave të ndryshme, kjo formë është e shpeshtë sepse shmang tarifat e transferit dhe lejon 

dhënien e drejtpërdrejtë të ndihmës; (ii) Përmes të afërmve ose miqve -paratë dërgohen me persona të besuar që udhëtojnë drejt 

Kosovës., zakonisht përdoret sidomos për shuma më të vogla, ku nuk shihet nevoja për një kanal formal apo (iii) Përmes llogarive 

të përbashkëta ose ndërmjetës bankar, në disa raste, migrantët përdorin llogaritë bankare të përbashkëta me familjarët për të 

shmangur kostot e transferit ndërkombëtar e te ngjashme. 

stabilitetit ekonomik dhe financiar të vendit. Gjatë dekadës së fundit 2015-2025 remitencat kanë 

përbërë mesatarisht nga rreth 12% deri rreth 14% të BPV-së, ky trend reflekton varësinë 

strukturore të ekonomisë nga diaspora. Kjo tendencë tregon se dërgesat e migrantëve nuk janë 

vetëm burim likuiditeti për familjet përfituese, por edhe një instrument i qëndrueshëm për 

balancimin e deficitit tregtar dhe për mbështetjen e konsumit të brendshëm. 

 

Figura 3. Dërgesat e migrantëve, sipas viteve si % e BPV 

 
Burimi: Banka Qendrore e Kosovës (BQK) dhe Agjencia e Statistikave të Kosovës (ASK) 

 

Në aspektin makroekonomik, remitencat ndihmojnë në: (i) rritjen e konsumit privat, i cili përbën 

një komponent kryesor të kërkesës agregate në Kosovë, (ii) stabilizimin e kursit të këmbimit dhe 

balancimin e bilancit të pagesave, (iii) zbutjen e varfërisë dhe uljen e pabarazive sociale, pasi një 

pjesë e madhe e dërgesave përdoren për konsum bazik, arsim dhe shëndetësi dhe (iv) nxitjen e 

investimeve familjare dhe kursimeve, të cilat në disa raste kanalizohen në sektorin formal të 

ekonomisë. 

 

Megjithatë, varësia e lartë nga remitencat paraqet edhe sfida strukturore, pasi ekonomia mund të 

bëhet e ndjeshme ndaj ndryshimeve në tregjet e punës të vendeve pritëse të diasporës. Kjo 

nënvizon nevojën për politika publike që të orientojnë një pjesë më të madhe të remitencave drejt 

investimeve produktive, duke forcuar lidhjen midis diasporës dhe zhvillimit të qëndrueshëm 

ekonomik. 

 

Të dhënat e detajuara për këtë komponent janë paraqitur në tabelën në vijim, ku janë shënuar 

shumat në milionë euro dhe përqindja përkatëse ndaj BPV-së gjatë një periudhës disa vjeçare. 

Tabela 1. Dërgesat e migrantëve në milionë Euro sipas viteve dhe si % e BPV, 

Dërgesat e migrantëve-

Remitencat në Kosovë 
Remitencat (milionë Euro) Remitencat si % e BPV BPV (milionë Euro) 

2008 608.7 17.2% 3,537.6 

2009 585.7 16.2% 3,610.4 

2010 584.3 14.5% 4,031.0 

2011 492.5 10.8% 4,555.9 

2012 516.4 10.8% 4,797.3 

2013 573.4 11.3% 5,071.3 

2014 622.3 11.7% 5,325.1 

2015 665.5 11.7% 5,674.4 

2016 691.0 11.4% 6,037.3 

2017 759.2 11.9% 6,356.5 

2018 800.6 12.0% 6,671.5 

2019 851.5 12.1% 7,056.2 

2020 980.0 14.5% 6,771.6 

2021 1,153.4 14.5% 7,957.9 

2022 1,222.8 13.7% 8,895.7 

2023 1,335.8 13.8% 9,680.1 

2024 1,355.0 13.1% 10,350.4 

2025* 1,413.7 12.8% 11,026.3 

Burimi: Banka Qendrore e Kosovës (BQK) dhe Agjencia e Statistikave të Kosovës (ASK) 

 

Në përfundim, mund të konstatojmë se dërgesat e migrantëve luajnë një rol strategjik në formimin 

e BPV-së së Kosovës, duke përfaqësuar një shtyllë të rëndësishme të stabilitetit financiar dhe një 

burim të vazhdueshëm për mirëqenie sociale. Kjo pjesëmarrje e lartë në përqindjen e BPV-së, 

dëshmon për fuqinë ekonomike të diasporës dhe për nevojën që remitencat të kanalizohen në 

mënyrë më efikase drejt zhvillimit afatgjatë dhe të qëndrueshëm të vendit. 

Përgatitur nga: Oda Ekonomike e Kosovës 

Email: info@oek-kcc.org  

Web:   www.oek-kcc.org 


